
 Rexurdimento. Segunda metade do XIX (1863-90) 

Esquema “Organizo a miña mente” do libro de texto (pax.264). Imos distinguir, dentro deste, dúas etapas marcadas polas obras líricas en galego de Rosalía.
-Cantares gallegos 17 Maio 1863 marca o Comezo do Rexurdimento.
-Follas novas 1880  publícase no Rexurdimento pleno canda Aires da miña terra de Curros.

1808 Invasión francesa. Resistencia, dirixida polo clero e fidalguía, integrado por campesiños coa táctica da guerrilla.
 Batalla de Elviña  (Coruña, derrota inglesa de Sir John Moore fronte ás tropas napoleónicas. Rosalía adicaralle unha elexía en Follas Novas ) e 1809 Ponte San Paio, derrota francesa. Cachamuíña reconquista Vigo. 
-1812: Ludistas queiman fabricas de salgadeira da Ría de Muros e Arousa.
-1815: Pronunciamento Porlier na Coruña, rebelión liberal sufocada polos absolutistas.
-1822: Tentativa de desmembración da Galiza, división en catro provincias fronte ás sete antigas. Supresión dos señorios xurisdicionais e morgados, diminución do décimo e supresión das alfándegas interiores. 
-33 Execución da división tetrapartita por Javier de Burgos no 1833, supón unha perda de autonomía territorial. Primeira guerra carlista, revolta de parte da fidalguía e clero, financiados polos relixiosos desde Portugal.
-38 : Historia de Galicia de Verea y Aguiar (precursora das de Vicetto e Murguía) completada por traballos relativos á mellora agrícola, progreso e benestar material e impostos xustos. Inaugura a filiación galega ao mundo céltico.

—24 Febreiro 1837 (pax 251 do libro de texto) Nace en Compostela Rosalía, filla dunha fidalga e dun cura. Vive a súa infancia en Ortoño. En 1842 aparece empadroada en Padrón coa nai e a madriña e no 1851 en Compostela, onde participará en actividades culturais no Liceo de la Juventud. Alí coñece a A. Aguirre e Eduardo Pondal. No 53 viaxa a Muxía Virxe da Barca coa irmá de Pondal.

-1842: A. Faraldo prouncia a conferencia «Esclavas aún las mujeres, la filosofía del siglo XIX debe proclamar justa su emancipación» na Academia Literaria de Santiago.
-Revolución de 1846 : Levantamento liberal-provincialista (Lugo 15- 26 Abril). Os dirixentes son fusilados,os “Mártires de Carral”. Características:
  -participación de civís: 20% estudantes .
  -carácter progresista: provincialista, galeguista, a través da Xunta Suprema abandeirada por Faraldo  e  Terrazo.
  -carácter simbólico nos grupos intelectuais e patrióticos. Exilio de Faraldo e Añón  en Portugal.
  As súas proclamas eran a defensa da Galiza, dos seus dereitos: «O pobo conquistará nesta revolución o que lle teñen arrebatado os cómicos dos pronunciamentos: pan e dereitos. Galiza...convertida nunha verdadeira colonia da Corte, vaise erguer da súa humillación e abatemento [...]. Para o conseguir, esforzarase decote en fomentar intereses materiais, costumes públicos, abrir as fontes naturais da súa riqueza, a agricultura e o comercio [...]. Despertando o...sentimento de provincialismo e encamiñando a un só fin talentos e esforzos, chegará a conquistar Galiza a influencia de que é merecente».
 1847: Debido á gran subida xeral nos prezos, traballadores e traballadoras amotínanse en Fefiñáns, Cee, Vilagarcía, Carril, Vigo, Redondela, Xuvia, Ortigueira, Santiago, Cambados, Cangas, Laxe, Rianxo e A Coruña.

-1856 Banquete de Conxo. Organizado por Aguirre, Pondal e Luis Rodríguez Seoane. 
Coincidindo co décimo aniversario dos Mártires de Carral, esta comida de confraternidade buscaba promover unha xuntanza interclasista entre estudantes e artesáns. Suscitou o enfado dos sectores máis poderosos da Compostela da época. Crese que Rosalía puido asistir. Neste ano Rosalía marcha a Madrid, relaciónase con escritores da época. A súa intención é facer carreira literaria. Publica nos 3 anos seguintes as súas primeiras obras en castelán e casa con Manuel Murguía. Por motivos de traballo viviron en Santiago, Madrid, Lugo, Simancas. No 1862 morre súa nai e adícalle o poemario A mi madre. Nos anos seguintes escribe Cantares gallegos.



Cantares gallegos (1863 , 1872)

1.Significado: 

Alegato contra aqueles que, sen razón nen coñecemento, desprezaban a Galicia.
Denuncia a marxinación dos labregos, emigrantes e mulleres galegas.
Reivindica a capacidade do galego para escribir todo tipo de poesía.

Primeiro libro de valor poético escrito en galego moderno.
Convértese en modelo de obras das seguintes décadas imitando forma e contido.

As tres primeiras aparecen como presentación no Prólogo de Cantares Gallegos da autora.

2.Estrutura circular e catro liñas temáticas (p.253-252).

O primeiro poema é u convite feito a unha moza para que cante e no poema final a “meniña gaiteira” despídese dando por concluída a súa misión:
  
  Has de cantar                                     
  meniña gaiteira;
  has de cantar,
  que morro de pena.

 Nos 34 poemas diversos suxeitos líricos, ocupan o lugar da meniña cantora. Algúns identifícanse coa propia Rosalía mais a maoiría son outras voces, do pobo, da colectividade que non ten voz. Un retablo da sociedade galega.
 
 Eu cantar, cantar, cantei
 a grasia no era moita,
 que nunca delo me pesa
 fun eu meniña grasiosa.

 Cómpre destacar o penúltimo poema, unha alborada creada partindo dunha composición musical, de carácter experimental e innovador polo entrecruzamento de artes e disposición gráfica, máis próximo á poesía das vangardas. A súa posición no poemario semella simbólica. Hai un esconxuro contra a noite “ váite noite, vai fuxindo ” e o alborexar dun novo tempo para Galicia “vente aurora, vente abrindo” unha chamada ás rapaciñas e a mocidade.

Liñas temáticas:

-Costumistas: romarías, devocións populares, festas, traballos na aldea. Exemplos: “Nosa Señora da Barca”, “Un repoludo gaiteiro”,“San Antonio Bendito”(neste poema hai denuncia social tamén)

-Amorosos:  preséntanse mediate monólogos ou diálogos de namorados nos cales expresan as súas coitas (“Quíxente tanto meniña”) ou reflexan a separaciónn dos amantes ao alborecer (“Cantan os galos pro día”).

-Intimistas: a través das súas lembranzas persoais ou dos antepasados e das súas vivencias, evocacións, exilio interior. “Campanas de Bastabales” e “Como chove miudiño”

-Denuncia social: reivindicativos. Expresan o drama da emigración, a miseria dos campesiños, a soidade da muller, e a marxinación na que vive Galicia. Denuncia as inxustizas sociais nun ton ide ironía e dor ante problemas graves como a emigración ou o trato que reciben os galegos fóra de Galicia. Neste grupo atopamos poemas como “Adiós ríos, adiós fontes”, “Airiños, airiños, aires”, “Castellanos de Castilla”.
 
Cómpre destacar “A  gaita galega”, resposta clara e contundende a “La gaita gallega de Ventura” Ruíz de Aguilera, onde o autor parece non saber ou non querer darse conta dos problemas que afectan a Galicia.  

Métrica e recursos estilísticos.
Predominan as formas métricas de arte menor: 
-de procedencia popular como o ritmo da muiñeira e o romance (a máis frecuente). 
-de orixe culta: a décima, a oitava real, a sextina, cuarteta, redondilla...  
-só unha composición de arte maior (“Aló no currunchiño máis fermoso”).


FOLLAS NOVAS (1880) 

 Escrito en décadas anteriores como explica ela no prólogo, posúe un título  ben significativo que responde á certeza que Rosalía tiña de estar creando un universo poético novo onde se mesturan a paisaxe e a dor coa reivindicación social e a perspectiva de xénero.
 
 Desde o punto de vista formal, os poemas son máis breves, con menos recursos estilísticos e dispostos en combinacións métricas menos ríxidas mais creando un ritmo entrecortado, abrupto e disonante, máis acaído  aos sentimentos  angustia, desasosego e inquietude.

 A innovación tamén afecta ao contido, deste xeito os problemas universais aparecen situados, agora, nun ambiente galego. Os temas de Follas Novas demostran a capacidade do idioma galego para expresar todo tipo temas: existenciais, sociais…

O carácter tradicional e innovador tamén está presente na métrica. A rima asonante, o ritmo da muiñeira e as redondillas danlle características populares, mais a innovación vese no uso de versos de arte maior, nas combinacións métricas insólitas (octosílabos con hendecasílabos, por exemplo) e no emprego de estrofas diferentes nun mesmo poema.

Os recursos estilísticos tamén son de inspiración popular. A repetición e a antítese intensifican o contido semántico e aumentan os efectos rítmicos e musicais dos poemas. Destaca nas súas composicións o uso da anáfora, o paralelismo e o campo asociativos antitéticos coma luz/sombra, húmido/seco.

Tamén as metáforas e os símbolos lle achegan carácter culto ás composicións. Para expresar os seus sentimentos íntimos utiliza unha serie de símbolos populares como o cravo, a sombra, o caravel, a fonte, o mar.









Estrutura: 5 libros clasificados por temas e 2 núcleos temáticos xerais.
O libro aparece estruturado en 5 partes ou libros cun total de 137 poemas e un prólogo.

  -Vaguedás                        
                                                                             Subxectiva    
  - Do íntimo 
 
  - Varia                                                                 Participa dos dous criterios

  - Da terra                                                                 
                                                                             Obxectiva
  - As viúdas dos vivos e as viúdas dos mortos
    

A lírica subxectiva:

-Vaguedás: 20 poemas onde reflexiona sobre a escrita feminina, a súa poética:(”Daquelas que cantan ás pombas e as frore todos din que ten alma de muller, e eu que nas canto…”) e  trazos e contidos da súa obra ("Follas novas, risa dáme…”; "Diredes destes versos, i é verdade". O seu estado anímico aparece caracterizado polo desasosego, o pesimismo, a saudade, a melancolía e a intranquilidade ("Ando buscando meles e frescura”).

-Do íntimo: 36 poemas con reflexións metafísicas, filosóficas sobre a insolidariedade humana, o paso do tempo, a perda das ilusións e soños, o amor e o desamor, o clasismo nos enterros, o contraste entre a fermosura da natureza e o espírito atormentado, intransixencia da igrexa en asuntos como o suicidio ou o matrimonio, a lexitimidade da  violencia como, arma contra a a doble violación dos poderosos por unha banda e dos poderes lexislativos comprados e postos ao servizo deles por outra, o desexo de morrer ou o suicidio como vía de liberación  como en “Soia”

      “ Tomóu un día leve camiño do areal...
       Como naide a esperaba, ela non tornóu máis.
       Ó cabo dos tres días, botóuna fora o mar,
       i alí onde o corvo pousa, soia enterrada está.”

O peculiar tratamento que Rosalía outorga a estas cuestións transcendentais ten servido para falar da nosa autora como precursora das correntes filosóficas existencialistas.

-“Varia”: son 40 poemas que expoñen a realidade múltiple e complexa que rodea o "eu" que falou nos apartados anteriores. Destaca o sufrimento da xente, especialmente o feminino, problemas sociais como a miseria e a emigración. A obra expresa, unha viaxe desde o "eu" ao "nós", da individualidade á colectividade, do intimismo á identificación coa colectividade. 
     
     “Tembra un neno no húmido pórtico... Da fame e do frío
      ten o sello o seu rostro de ánxel,
      inda hermoso, mais murcho e sin brilo.”


A lírica obxectiva:

-“Da terra”. Aquí Rosalía deixa clara a súa identificación co pobo galego, a comuñón coa súa maneira de ser, valores, costumes, cultura e idioma. Varios poemas deste libro recordan o estilo e o espírito dos de Cantares gallegos, novamente personaxes e escenas populares: "Miña casiña, meu lar", "A probiña que está xorda” e denuncia sobre a discriminación e explotación da muller en “Xan” mediante o uso da inversión irónica.

-“As viúdas dos vivos e as viúdas dos mortos”:  31 poemas centrados na  emigración e as causas (excesivos impostos, atraso económico, abusos dos poderosos, fames...). Faino desde a solidariedade, a admiración e a identificación coas mulleres galegas, condenadas a vivir en soidade, valéndose por si mesmas, criando en solitario os fillos, con dobre xornada de traballo. “Pra Habana” e “Tecín soa a miña tea” son dous dos exemplos máis significativos. 



RECEPCIÓN.

Follas Novas tiña prevista a súa publicación no 1872 mais non puido facerse debido á  censura e   houbo que recorrer a un prólogo coma o de Castelar, amigo da familia, no 1808 para facelo. A obra demostrou na práctica a capacidade do galego para abordar temas e inquietudes existenciais. Por esa razón, entre outras, a súa acollida foi menos entusiasta que a de Cantares, até hostil. Dalgunha maneira, deixaba entrever a posibilidade de que as escritoras galegas, cunha literatura de seu na lingua do país, non necesitasen outra para a abordaxe satisfactoria de determinadas temáticas literarias que, até daquela, eran exclusivas do castelán.

A primeira autora en destacar que Rosalía adica un libro únicamente ás mulleres será a viaxeira e antropóloga británica Annete B. Meaking no seu libro Galicia, the Swizerland of Spain (1909) quen  a referencia 28 veces, traduce parte de  “Para a Habana” ao inglés e mesmo a cita na portada.

 Obra galega en prosa.

Tres son as mostras desta prosa que se conservan:

 -“Prólogo” de Cantares Gallegos, no que dá a coñecer as súas intencións que son as de defender a lingua e atacar aos que se comportan inxustamente con Galicia e  a reivindicación que a autora fai da cultura galega.
 
-“Dúas palabras da autora”, texto de Follas Novas  prólogo e xustificación do libro, atopamos a dor propia e allea, os problemas do pobo, en especial das mulleres e da privacidade dalgúns dos seus dereitos coma o de escribir. 

-Conto gallego, que apareceu postumamente, no 1923, popular e costumista a primeira vista mais, cunha lectura de xénero, podemos ver o carácter de denuncia da situación legal - mais ben ilegal-da muller nesta época. O argumento no que dous amigos apostan sobre se un deles será quen de conquistar unha viúva no mesmo día do enterro do seu home, mostra como ela cede ás pretensións do mozo, motivad pola indefensión económica e legal na que quedaba ao ficar viúva. 

 A lingua

Cando Rosalía de Castro, como os outros autores do Rexurdimento, escribe as súas obras, o galego carece de tradición literaria culta, nin sequera se coñecía a existencia das cantigas medievais. Non había tampouco ningunha norma que unificase a ortografía, de aí que atopemos nos seus poemas o que hoxe se consideran vulgarismos e castelanismos. A autora baséase na fala popular, particularmente das zonas de Santiago e Padrón (o trazo dialectal predominante é o seseo, empregado case para dar emotividade e é perfectamente consciente destas limitacións:

“Sen gramática nin regras de ningunha clase o lector atopará moitas veces faltas de ortografía, xiros que disoarán ós oídos dun purista; pero ó menos, e para disculpar en algo estes defectos, puxen o maior coidado en reproduci-lo verdadeiro espírito do noso pobo (…)"




 




  








 




